
కవి జీవితములు







హరివంశములో నెఱ్ఱాప్రగ్గడ :-




మ. తనకావించినసృష్టిత క్కొరులచేతం గాదు నా నేముఖం

    బునఁ దాఁ బల్కిన పల్కు లాగమము లై పొల్పొందు నా వాణి న

    త్తను నీతం డొకరుండ నాఁ జను మహత్త్వాప్తిం గవిబ్రహ్మ నా

    వినుతింతుం గవితిక్కయజ్వ నిఖొలోర్వీ దేవతాభ్యర్చితున్.


    భీమఖండములో శ్రీనాథకవి.


ఉ. పంచమవేద మై పరఁగుభారతసంహిత నాంధ్రభాషఁ గా

    వించెఁ బదేనుపర్వములు విశ్వజగద్ధితబుద్ధి నెవ్వఁ డ

    క్కాంచనగర్భతుల్యున కఖండితభక్తి నమస్కరింతు ని

    ర్వంచితకీర్తివైభవవిరాజికిఁ దిక్కనసోమయాజికిన్.





సోమయాజి భారతముం దెనిఁగింప నుద్యుక్తుం డగుట.

పైనిఁజెప్పినవిధంబుగఁ దిక్కనసోమయాజి సాత్యవతేయసంస్మృతి గలచిత్తముతోడ మహాకవిత్వదీక్ష నంది షష్ఠ్యంతములం జెప్పి హరిహరనాథు నుతియించి ఆదేవునకుఁ దాను విన్నపము సేయుతెఱంగునఁ దత్సన్నిధిం గల్పించుకొని అమ్మహా వాక్యంబున నర్థంబు సంగతంబు చేసెదనని మరల భక్తిపారవశ్యంబునఁ దనహృదంతరంబున నీక్రింది విధంబుగ భజనంబు చేసితి నని చెప్పెను. ఎట్లన్నను :-




క. జలనిధిహిమవద్భూధర, కలితజనన కేళికాతుకవ్యక్తావ్య

   క్తలలితసౌందర్యస్ఫుర, దలఘుతను స్త్రీసనాథ హరిహరనాథా.





అను నీపద్యములో వ్యక్తావ్యక్తలలితసౌందర్యస్ఫురదలఘుతను స్త్రీననాథుఁడు హరిహరనాథుఁ డని చెప్పుటచేతను దనయుపాస్య దేవుఁడు మహాదేవుం డగుశివు డని మఱియొకచోఁ జెప్పుటచేతను సోమయాజి యద్వయబ్రహ్మమయుండును, జ్ఞానప్రదుండును తేజోమూర్తియు నగు దక్షిణామూర్తి నుద్దేశించి చెప్పెననుటకు సందియము లేదు. ఇట్టి సంప్రదాయములు మంత్రశాస్త్రరహస్యములు. ఇట్టి తనయుపాస్యమూర్తి సాన్నిధ్యంబు గల్గించుకొని.

వ. దేవా! దివ్యచిత్తంబున నవధరింపుము :-

  				Last edited on 20 సెప్టెంబరు 2018, at 00:06
  		
  		 
 
  	

  
	
			
			
	    Languages

	    
	        

	        

	        ఈ పేజీ ఇతర భాషలలో లేదు.

	    
	
	[image: వికీసోర్స్]



				 ఈ పేజీలో చివరి మార్పు 20 సెప్టెంబరు 2018న 00:06కు జరిగింది.
	అదనంగా సూచించని పక్షంలో పాఠ్యం CC BY-SA 4.0 క్రింద లభ్యం



				గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	వాడుక నియమాలు
	డెస్కుటాప్



			

		
			








